
Գիտատեխնիկական առաջընթացի արդի պայմաններում Հասարակական 

արտադրության ինտենսիվ զարգացում ը դարձել է նրա արդյունավետ ութ յահ 

բարձրացման կարևոր գործոն։ Այդ իսկ պատճառով արդյունաբերական ար-

տադրության ինտենսիվացման ազդակների, դրանց գնահատման մեթոդների 

Լ տնտեսական մի շարք այլ հարցերի ուսումնասիրությունը ստանում է կա-

րևոր ժողովրդատնտեսական նշանակություն։ Գիտատեխնիկական առաջընթա-

ցի տեմպերի արագացման գործում կարևոր նշանակություն է ստանում գի-

տական նվաճումների (նոր տեխնիկայի) արդյունաբերական յուրացման ժամ-

կետների կրճատումը, որը ի թիվս այլ գործոնների կարեէի է ապահովել նոր 

տեխնիկայի (արտադրանքի) արտադրության յուրացմանը մասնակցող կոլեկ-

տիվների տնտեսական շահագրգռվածությունը բարձրացնելու միջոցով։ 

Դեռևս այնքան էլ հստակ բացահայտված լէ аնոր տեխնիկա}) հասկացու-

թյան տնտեսական էությունը, մի հանգամանք, որը կարող է մեծ պայմանա-

կանություն մտցնել նոր տեխնիկայի պլանավորման, տնտեսական խթանման 

ու արդյունավետության գնահատման գործում։ Հայտնի է, որ նոր տեխնիկան 

գիտատեխնիկական առաջադիմության դրսևորման առավել կարևոր ձևերից 

է, նրա արդյունքը և իրացման եղանակը։ Նոր տեխնիկայի շարքին է դասվում 

տւէյալ երկրռւմ առաջին անգամ թողարկվող արտադրանքը՝՝ նոր ստանդարտ-

ներով ու տեխնիկական պայմաններով, կառուցվածքով, թողարկման տեխնո-

լոգիայով, ինչպես նաև օգտագործման տվյալ բնագավառում ի հայտ եկող 

տեխնիկատնտեսական և շահագործողական հատկություններով^։ 

Նոր արտադրանքի արտադրության յոլրսՀցման տնտեսական հիմնական 

խնդիրներն ընդհանուր են սոցիալիստական արդյունաբերության, այդ թվում 

նաև մեքենաշինության և դրա առաջատար ենթաճյուղերից մեկի՝ սարքաշի-

նության համար։ Այդ ենթաճյուղում նոր արտադրանքի արտադրության յու-

րացմանը և ներդրմանը մասնակցող կոլեկ։։./ւվների տնտեսական շահագըր֊ 

գըովածոլթյան բարձրացման միջոցառումների համալիրում առանձնահատուկ 

տեղ է գրավում նոր արտադրանքի արտադրության առաջին տարվա ինքնար-

ժեքի պլանավորման ու նյութական խթանման մեխանիզմի հետագա կատա-

րելագործում ր։ 

Հայաստանի սարքաշինական մի շարք ձեռնարկությունների կողմից նոր 

արտադրանքի արտադրության յուրացման փաստացի նյութերի ուստմնասի-

I ՍՍՀՄ տնտեսական ու սոցիալական զարգացման 1979 թ. պետական սլ/անով նախա-

տեսված է յուրացնել ավելի քան չորս հազար նոր տեսակի մեքենաների, սարքավորումների, 

յյարքերՀ: Ա նյութերի արտադրությունը («Սովետական Հայաստան», 30. XI. 1978)ւ 

րութ յունից պարզվում է, որ սարթերի սերիական թողարկումը կազմակերպելու 
նույնիսկ 2 — 3-րդ տարիների ընթացքում նոր արտադրանքի արտադրության 
ձախքերր բա վականա չափ բարձր են, չնայած միավոր արտադրանքի ծախքերը 
ինչ-որ չափով իջնում են։ նոր արտադրանքի արտադրության միայն 4 — 5 ֊ ր դ 
տարում է նկատվում ինքնարժեքի արագ իջեցում՝ օրինակ, 30—33% ֊ով։ 
Դրանց արտադրության 6—7-րդ տարիներին ինքնարժեքը գրեթե կայունանում 
է, և նրա իչնելււլ տեմպերը տարեկան մեկ տոկոսից չեն գերազանցում։ Այգ 
իսկ պատճառով ժամանակից կախված արտադրության ծախքերի նվաղումը 
փոխում է գնի կառուցվածքը, որի պայմաններում արտադրողի շահագրգռվա-
ծությունն ուղիղ համեմատական է դառնում արտադրանքի շահույթի և շահու-
թաբերության աճին։ Ժամանակի առումով որքան տևական է արտադրանքի 
արտադրությունը, այնքան (կայուն գների պայմաններում) մեծ է արտադրողի 
շահագրգռվածությունը նրա արտադրությունը հետագայում շարունակելու հար-
ցում։ Ուստի գնի յուրաքանչյուր մակարդակ կարող է խթանող ներգործություն 
ունենալ տեխնհկայի նորացման ժամկետների վրա՝ արտադրության ծախքերի 
դինամիկայի հետ նրա օպտիմալ զուգակցման պայմաններում։ 

3ուրացված արտադրանքի թողարկման ծախքերի յուրաքանչյուր հոդվա-
ծի Համեմատական վերլուծությունը հնարավորություն է ընձեռում բացահայ-
տելոլ առանձին տարիներին ինքնարժեքի բարձր մակարդակի պատճառները։ 
նոր արտադրանքի թողարկման սկզբնական շրջանում ինքնարժեքի մակար-
դակը պայմանավորող տեխնիկական, տեխնոլոգիական և կազմակերպչական 
գործոնների վերլուծությունից հետևում կ, որ գոյություն ունեն օբյեկտիվ, սա-
կայն ոչ տևական պատճառներ, որոնք արտադրության սկզբնական շրջանում 
հանգեցնում են լրացուցիչ ծախսերի։ Դրանցից գլխավորներն են. ա) նոր 
արտադրանքի սլատրաստման տեխնոլոգիայի համար անհրաժեշտ և կիրառվող 
սարքավորումների տարբերությունները, բ) բանվորների մասնակի վերաորա-
կավորման անհրաժեշտությունը, գ) արտադրության տեխնոլոգիական պրոցե-
սի ոչ կատարյալ լինելը, դ) ելանյութի ոչ միատարրությունը, ե) ինժեներա-
տեխնիկական աշխատողների (ԻՏԱ) որակավորման մակարդակի բարձրաց-
ման անհրաժեշտությունը, զ) նոր արտադրանքի յուրացման ժամկետների 
կրճատման համար ԻՏԱ-ի դեռևս անբավարար նյութական շահագրգռվածու-
թյունը։ Էյ նյութական ծախսումների տեսակարար նորմաների տարբերոլթյոլ-
նը, ը) միևնույն տեխնոլոգիական պրոցեսում արտադրանքի թողարկման նոր-
մաների և վարձատրության տարբերությունները, թ) նոր արտադրան քի կա-
ռուցվածքի բարդությունը և այլն։ 

Պարզվում Է, որ ձեռնարկությունները նոր արտադրանքի թողարկման 
նախնական փուլում հնարավորություն չունեն ճշտորեն որոշելու այն լրացու-
ցիչ ծախսումները, որոնք ձևավորվում են վերոհիշյալ գործոնների ազդեցու-
թյամբ։ Լրացուցիչ այդ ծախսումները խոչընդոտ են դառնում նոր արտադրան-
քի թողարկմանը, ինչպես նաև ձգձգում են վերջինիս յուրացման ժամկետները։ 
Այսպես, նոր արտադրանքի բարձր ինքնարժեքը, որը չի փոխհատուցվում հա-
մապատասխան մեծածախ գներով, արտադրության սկզբնական շրջանում չի 
բարելավում ձեռնարկությունների աշխատանքի տնտհաշվարկային ցուցանիշ-
ները։ Այս առումով առաջացող տնտեսական վնասները ծածկելու նպատակով 
ձեռնարկությունները սկսում են սահմանել արտադրանքի նոր, առավել բար-
ձը ր մեծածախ գներ։ Դա հակասում Է սպառողների շահերին։ 

Նոր արտադրանքի սերիական արտադրության յուրացումը պայմանավոր֊ 
վում և կանխորոշվում է նաև նորույթը մշակող հետազոտողների ու կոնստ-
րուկտորների մ ա ս ն ա կ ց ո ւ թ յ ա մ բ ։ Սակայն վերջիններիս աշխատանքի խրախու-
սումը կախված չի լինում նոր արտադրանքն արտադրող ձեռնարկության տըն-
տես ա կան արդյունքներից։ Բացի այդ, խթանման ֆոնդերի ձևավորման գոր-
ծող համակարգը ձեռնարկությունների համար նախընտրելի է դարձնում ար-
տադրության զարգացման էքստենսիվ ուղիները (արդեն յուրացված արտա-
դրանքի հետագա ընդլայնումը), որը հակասում է ժամանակակից գիտատեխ-
նիկական նվաճումներն արտադրության մեջ ներդնելու և վերջինիս հիման վրա 
հանրային արտադրության արդյունավետությունը բարձրացնելու խնդիրներին։ 

Նոր արտադրանքի յուրացման հետ կապված՝ ձեռնարկությունների վնա-
սը, որը առաջին տարում եղած արտադրության բարձր ծախսերի հետևանք է, 
առավել նպատակահարմար է փոխհատուցել նոր .տեխնիկայի յուրացման 
կենտրոնացված ֆոնդի հաշվին։ Վերջինս հնարավորություն է ընձեռում ապա-
հովելու նոր տեխնիկայի նորմատիվային շահութաբերությունը՝ յուրացման 
կոնկրետ ժամանակաշրջանում։ Դա իրականացնելու համար նախ անհրաժեշտ 
է կատարելագործել ձեռնարկությունների և միավորումների ինքնարժեքի պլա-
նավորման գործող մեթոդոլոգիան, այնուհետև՝ որոշել նոր արտադրանքի թո-
ղարկման առաջին տարվա համեմատաբար բարձր ծախսերի այն հավելաճի 
չափը, որը գոյանում է նոր արտադրանքի յուրացման հետևանքով։' 

Ձեռնարկություններում ինքնարժեքի պլանի հետագա կատարելագործու-
մը ենթադրում է ամբողջ ապրանքային արտադրանքի ինքնարժեքի մեծության 
ճշտում և հիմնավորում՝ ելնելով բազիսային տարվա ինքնարժեքից։ Հնդ որում, 
անհրաժեշտ է հաշվի առնել պլանային տարում թողարկվելիք նոր արտադրան-
քի ամբողջ ծավալի համար անհրաժեշտ ծախսումները, որտեղ ներառվելու են 
նաև նոր արտադրանքի թողարկման առաջին տարվա բարձր ծախսերը։ Այս 
դեպ քում հնարավոր է, որ թողարկվելիք ապրանքային արտադրանքի մեկ ռուբ-
լոլ հաշվով ծախսերը նախորդ տարվա համ եմ ա տ ութ յամ բ լինեն ավեյի բարձր, 
եթե բազիսային տարում նոր արտադրանք չի յուրացվել, և ընդհակառակը՝ 
մեկ ռոլբլուն ընկնող ծախսերը կարող են շատ ավելի ցածր լինել, եթե բազի-
սային տարում նոր արտադրանք է յուրացվել ավելի մեծ ծավալով, իսկ ււ/լա-
նային տարում յուրացման աշխատանքներ չեն նախատեսվել։ 

Նոր արտադրանքի համար սահմանված կայուն գների պայմաններում, երբ 
դրանք հաշվարկված են նոր արտադրանքի թողարկման նորմալ պայմանների 
համար, յուրացման ժամանակաշրջանում միջին ինքնարժեքի համեմատ արտա-
դրության ծախսերի ժամանակավոր բարձրացումը կհանգեցնի ձեռնարկության 
շահույթի նվազեցմանը։ Այս դեպքում նոր տեխնիկայի յուրացման կենտրո-
նացված ֆոնդից առանձնացվող միջոցները կդառնան լրացուցիչ ծախսերը 
ծածկելու աղբյուր և կնպաստեն ձեռնարկությունների նորմալ շահութաբերու-
թյանը, Ձեռնարկությունները նոր արտադրանք թողարկելիս այդ լրացուցիչ 
ծախսերը փոխհատուցելու համար չեն ձգտի- արհեստականորեն բարձրացնելու 
գները։ Առաջին տարվա համար այդ լրացուցիչ ծախսերի չափը (Բ) կարելի է 
որոշել հետևյալ բանաձևով. 

՛որտեղ Ի—ն նոր արտադրատեսակի ապրանքային արտադրանքի լրիվ ինքնար-
ժեքն է թողարկման առաջին տարում. 

Ա — ն նոր արտադրատեսակի ապրանքային արտադրանքի ծավալն է. 
Նշ — ն արտադրատեսակի նորմատիվային շահութաբերությունն է (տոկոս-

ներով)։ 
Նոր տեխնիկայի յուրացման կենտրոնացված ֆոնդից նոր արտադրանք 

յուրացնող ձեռնարկությանը փոխհատուցվելու է նորույթի արդյունաբերական 
թողարկումը կազմակերպելու (տեխնոլոգիական պրոցեսը, աշխատանքային 
գծագրերը մշակելու, հատուկ սարքեր և գործիքներ նախագծելու, կադրեր պատ-
րաստելու և այլն) հետ կապված ծախսերը։ Ըստ գործող կարգի, նորույթի 
մշակման գիտահետազոտական և նախագծային աշխատանքները համարվում 
են ավարտված այն դեպքում, երր պետական ընդունող հանձնաժողովի կողմից 
կազմվում է համապատասխան ակտ։ Այնուհետև, նորույթի արտադրական ներ-
դըրման հետ կապված հարցերը ոչ մի ձևով չեն նախատեսվում նորույթը մշա-
կող կազմակերպության թեմատիկ պլանում։ Արդյունքը լինում է այն, որ նոր 
արտադրանք յուրացնող ձեռնարկությունը ստիպված է ինքնուրույն կերպով 
նախապատրաստել նրա արտադրական թողարկման աշխատանքները և միայն 
առանձին դեպքերում այդ աշխատանքներում ներգրավել նորույթ ի հեղինակնե-
րին։ Այս բոլորի հետևանքով, ինչ խոսք, ձգձգվում են նոր արտադրանքի յու-
րացման ժամկետները և, բնականաբար, բարձրանում է ինքնարժեքը։ Նման 
պայմաններում անհրաժեշտ է նորույթի արտադրական յուրացման աշխա-
տանքների մեջ լայնորեն ներգրավել նաև գիտահետազոտական ու նախագծա-
յին կազմակերպություններին։ Նորույթ ի յուրացման գործում վերջիններիս 
պատասխանատվությունը բարձրացնելու և տնտեսապես շահագրգռելու նպա-
տակով անհրաժեշտ է նոր տեխնիկայի յուրացման կենտրոնացված ֆոնդից 
որոշակի միջոցներ առանձնացնել նաև Հիշյալ կազմակերպություններին և այդ 
ուղիով տնտեսական կապեր ստեղծել մշակող և յուրացնող կազմակերպու-
թյունների միջև։ 

Փոխադարձ այդ կապը կարելի է ապահովել նոր տեխնիկայի արտադրու-
թյունը նախապատրաստելու համար ձեռնարկությանն առանձնացվող միջոցնե-
րի մի որոշ մասը պայմանագրային կարգով (նոր արտադրանքի յուրացման 
հետ կապված վերոհիշյալ աշխատանքների մի մասի կատարման համար) գի-
տահետազոտական և նախագծային կազմակերպություններին հատկացնելու 
եղանակով։ Այս միջոցառումը հնարավորություն կընձեռի նոր արտադրանքի 
սերիական արտադրության նախապատրաստման փուլում ստեղծելու այնպիսի 
տնտեսական սլայմաններ, երբ նորույթը մշակողը նույնպես շահագրգռված 
կլինի մասնակցելու յուրացմանը՝ արագացնելով այն։ 

Հիշյալ եղանակով արդյունաբերական ձեռնարկության համար հնարավո-
րություն է ստեղծվում ակտիվ մասնակցություն ցուցաբերելու նոր արտա-
դըրանքի մշակման մակարդակի վերջնական գնահատմանը և սահմանել մշա-
կողի պարգևատրման չափը՝ կախված արտադրանքի տեխնիկատնտեսական 
բնութագրերից, և ոչ թե այդ արտադրանքի մշակման համար ծախսված աշ-
խատավարձի ֆոնդից, մի բան, որ կատարվում է գործող կարգում։ 

Բացի այդ, արդյունաբերական ձեռնարկությունների տնտեսական շահա-
գրգռվածությունը հնարավոր է բարձրացնել օգտագործվող արտադրության 

֊միջոցների գնահատման ցռւցանիշների կատարելագործման ՛ճանապարհով։ 

Սա հնարավոր է իրականացնել այն դեպքում, երր պլանների լարվածության 
գնահատման և խթանման ֆոնդերի կազմավորման ներկայումս գործող կար-
գից անցում կատարվի այնպիսի ցոլցանիշնեիով պլանների լարվածության 
գնահատմանը, որն արտացոլի արտադրության միջոցների օգտագործման ին-
տենսիվացման աստիճանի բարձրացումը և աշխատանքի արտադրողականու-
թյան աճի գումարային բնութագիրը•• Այս նպատակով առաջարկում ենք վերա-
նա/ել պլանների լարվածության գնահատման և խրախուսման ֆոնդերի կազ-
մավորման ներկա համակարգր, որի հիմքում պետք է ընկած լինեն Հետևյալ 
ցուցա ն ի շները. 

1. արտադրական ֆոնդերի օգտագործման ցուցանիշը (իրացված արտա-
դրանքի հավելաճի հարաբերությունը արտադրական ֆոնդերի հավելաճին), 

2. աշխատավարձի ֆոնդի օգտագործման ցուցանիշը (աշխատավարձի 
ֆոնդի հավելաճի հարաբերությունը իրացվող արտադրանքի հավելաճին), 

3. նրւլթական ռեսուրսների օգտագործման ցուցանիշը (արտադրանքի 
ինքնարժեքի մեջ բոլոր տեսակի նյութական ծախսերի Հավելաճի հարաբերու-
թյունը իրացման ծավալի հավելաճին)։ 

Առաջարկված երեք ցոլցանիշների դրական փոփոխությունը նախորդ ժա-
մանակաշրջանի կամ պլանով նախատեսվածի համեմատությամբ, կարելի է 
գումարային ձևով արտահայտել որպես կապիտալ ներդրումների, աշխատա-
վարձի և ն/ութական ծախսումների տնտեսման ընդհանուր մեծություն: Նշված 
երեք տարրերի տնտեսման գումարներից խրախուսման ֆոնդերին ճյուղային 
կայուն նորմատիվներով պետք է կատարվեն լրացուցիչ հատկացումներ։ 

Սերիական արտադրության առաջին տարվա բարձր ծախսերի գծով նոր 
տեխնիկայի յուրացման ֆոնդի պլանավորման և օգտագործմսւն առաչար1ւվո:լ 
եղանակը հնարավորություն է ընձեռում մշակելու նոր արտադրանք յուրացնող 
կոլեկտիվի ն յո: թական խրախուսման արդյունավետ համակարգ և վերջինս 
դիտել որպես սլլանն երի լարվածության գնահատման չորրորդ ցուցանիշ։ 

Այսպիսով, մեր առաջարկած բանաձևով հաշվարկելիս յուրացման ֆոնդի 
մեծությունը կարելի է դիտել որպես նոր արտադրանքի յուրացման աշխա-
տանքների որոշակի ծավալ։ ձեռնարկության, միավորման, գլխավոր վար-
չության տնտեսական խթանման ֆոնդերի պլանային գումարի մի մասի կազ-
մավորումն անհրաժեշտ է կատարել կայուն նորմատիվով[՝ յուրացման ֆոն-
դի մեկ ռոլբլոլ հաշվով։ 

Առաջին հայացքից թվում է, թե ձեռնարկությունը շահագրգռված կլինի 
ըստ հնարավորին մեծ գումարի յուրացման ֆոնդ ունենալ, որը սակայն 
իրականում այդպես չէ, քանի որ ինչքան մեծ լինի յուրացման ֆոնդի պահանջ-
վող գումարը, նույնքան բարձր կլինի շահույթի լրացուցիչ պլանը։ Բացի այդ, 
բարձր ծախսերը կարելի է օգտագործել միայն այն արտադրանքի յուրացման 
աշխատանքների համար, որը համապատասխանում է մեր, կողմից առաջարկ-
ված ССնոր տեխնիկա» հասկացությանը։ Իսկ հաջորդ տարում անհրաժեշտ է 
ստեղծել ծախսերի այնպիսի մակարդակ, որն ապահովի ձեռնարկության նոր-
մատիվային շահութաբերությունը, քանի որ նոր արտադրանքի արտադրու-
թյան երկրորդ տարում բարձր ծախսերը չեն փոխհատուցվելու։ 

Վերը շարադրվածից պարզվում է, որ բարձր ծախսերի մեծ գումար կա-
րելի է ստանալ միայն երկու դեպքում՝ ա) երբ նոր արտադրանքի վրա սահ-
մանվեն հնարավորին չափ ցածր գներ, բ) երբ սերիական թողարկման առաջին 

տարում զգալիորեն ավելացվի նոր արտադրանքի ծավալը։ Նշված տնտեսական 
ցուցանիշն եր ի ձեռքբերումներն էլ անհրաժ եշտ են գիտատեխնիկական առա-
ջադիմության արագացումն ապահովելու համար։ Եվ վերջապես, նոր արտա-
դրանքը հնարավոր է շահութաբեր դարձնել նրա թողարկման երկրորդ տա-
րում՝ հատկապես արտադրության ծավալի արագ ընդլայնման պայմանների 
գոյության դեպքում, որն իր հերթին, խթանվում է նոր արտադրանքի գների 
ցածր մակարդակով։ Նոր արտադրանքի արտադրության յուրացման տնտեսա-
կան շահագրգռվածության մեխանիզմի կատարելագործումը այսքանով լի 
սահմ անափակվում ։ 

Մասսայական արտագրության մեջ գիտական նվաճումների արադ ներ-
դըրմսւն համար ձեռնարկությունների շահագրգռվածությունը բացատրվում է 
ոչ միայն բարձր ծախսերի փոխհատուցման մեխանիզմով, այլև նրա թողարկ-
ման մասշտաբներով և յուրացման ժամկետներով։ Սարքաշինական ձեռնար-
կությունների մեծամասնությունը ծայրահեղորեն դանդաղ է իրագործում նոր 
արտադրատեսակների յուրացումը, որի հետևանքով ծախսերի նախասկըզբ-
նական բարձր մակարդակը չի իջնում, իսկ նրանց արտադրությունը վնասա-
բեր է դառնում արտադրողների և անարդյունավետ՝ սպառողների համար։ 
Այսպես, «էլեկտրոն» արտադրական միավորումը аՆաիրի—3—1 տ> ԷհՍ ֊ ի սե-
րիական արտադրության նախապատրաստական աշխատանքները կատարեց 
երեք տարվա ընթացքում։ Սրա հիմնական պատճառն այն է, որ յուրացման 
ժամանակաշրջանում մեքենայի սերիական թողարկման ծավալն աննշան էր, 
ուստի փաստացի ինքնարժեքը բարձր էր և մոտ 1,5 անգամ գերազանցում էր 
մեքենայի գնի սահմանային մակարդակը» Մեկ այլ օրինակ։ Երկար ժամանակ 
նախապատրաստվում էր 65 հազար թիվ հիշող օպերատիվ սարքի սերիական 
արտագրության յուրացման աշխատանքները։ Նրա պատրաստման տեխնիկա-
կան առաջադրանքը հաստատվել է դեռևս 1970 թ., սակայն սարքի արտադրա-
կան յուրացումը ձգձգվելու հետևանքով ինքնարժեքը, ըստ 1974 թ. հաշ-
վետվության, կազմեց 193,3 հազ. ռուբլի, այն դեպքում, երբ նրա մեծածախ 
գնի վերին սահմանը, ելնելով նրա կիրառման արդյունավետությունից, կազ-
մում է շուրջ 120 հազար ռուբլի2< Ավելին, վերջին տարիներին հետազոտվող 
ենթաճյուղում ստեղծվել է այնպիսի դրություն, որ նոր մոդելների գերակշռող 
մասի սերիական արտադրության յուրացումը սկսվում է ոչ թե անմիջապեււ 
նրանց մշակումները ավարտելուց հետո, այլ երկրորդ և հաջորդ տարիներինւ 
Իսկ դա, ինչպես վերը նշվեց, նախքան այդ մոդելների սերիական թողարկոլ-
մը, մի շարք դեպքերում հանգեցնում է նրանց բարոյական ծերացմանը։ 

Նման պրակտիկան վերանայելու համար անհրաժեշտ է կիրառել յուրաց-
ման ժամկետների գիտականորեն հիմնավորված նորմատիվներ։ Ներկայումս, 
սակայն, առանձին մոդելների համար նորամատիվների մշակումը ձգձգվում է 
և գործնականում չի օգտագործվում։ 

Այսպիսին են գիտական նվաճումների ներդրման արդյունավետության 
աստիճանի վրա ազդող հիմնական տնտեսական գործոնները։ Բերված առա-
ջարկությունների իրականացումը հնարավորություն կտա կրճատելու նոր տեխ-
նիկայի (Гմշակում—արտադրություն» ամբողջ ցիկլը և դրանով իսկ նպաստելու 
հասարակական արտադրության արդյունավետության բարձրացմանը։ 

2 Հաշվարկները կատարված են արտադրական միավորման վւաստաըի տվյալների հի-

ման վրաւ 

1,гшрЬг 11—4 



9ш^М Р[Ь]ШЪ, Ири-ршт Ч^п•^^|^и|^ 

ЭКОНОМИЧЕСКОЕ СТИМУЛИРОВАНИЕ ВНЕДРЕНИЯ 
НАУЧНЫХ ДОСТИЖЕНИИ 

ГАГИК БЛЕЯН, АРАРАТ ГОМЦЯН 

Р е з ю м е 

В начальной стадии производства объективно неизбежна высокая 
•себестоимость новой продукции, которая ухудшает экономические пока-
затели предприятия. Чтобы компенсировать эти убытки, предприятия 
•стремятся повышать цены на новую продукцию. Но высокие цены зача-
стую противостоят интересам потребителей. 

Поэтому необходимо увеличивать централизованный фонд освое-
ния новой техники за счет соответствующего увеличения себестоимости 
выпускаемой продукции и покрывать повышенные затраты первого го-
да производства новой продукции из фонда освоения новой техники, т. е. 
возмещать предприятиям средства из зтого фонда как их прибыль. Это 
даст возможность реализовать задачи экономического стимулирования 
освоения новой техники при двух условиях: во-первых, уточняется мето-
дология расчета и обосновывается план объединений и предприятий, во-
вторых, повышенные затраты первого года производства новой продук-
лши рассматриваются как объем работ по освоению новой техники. 


